
� Il 1815 ha il congress da Vienna fi
xà ils cunfins territorials da la Svizra.
Silsuenter hai mo pli dà midadas mi
nimalas, per exempel en connex cun
il mir da serra en la Val da Lei (1952,
vischnanca e circul d’Avras) e cun il
schlargiament da l’eroport da Gene
vra (1963, vischnanca da GrandSa
connex). Lezza stabilitad dals cunfins
deriva da la «neutralité perpétuelle» dal
pajais, confermada ils 20 da november
1815 a Paris da l’Austria, la Frantscha,
Gronda Bretagna, Prussia e Russia.
«Questa formulaziun [franzosa] deriva
dal Genevrin Charles Pictet de Roche
mont; lez aveva gia emprendì d’enco
nuscher la giuvna generaziun da magi
strats federals suenter 1770 en il Phi
lanthropinum da Lantsch sut» (1). La
cunvegna da 1815 vala anc adina il
2015, duatschient onns pli tard, ma
l’Europa è sa midada. Ils segnataris da
1815 existan anc adina, danor la Prus
sia, remplazzada da sia ertavla la Ger
mania; la chapitala è anc adina Berlin.
Quatter da quels tschintg stadis fan
part d’ina cuminanza surnaziunala
numnada Uniun europeica (UE). Em
pè dal congress da Vienna (1814–
1815) datti dapi 1995 l’Organisaziun
per la segirezza e collavuraziun en
Europa (OSCE, Vienna), pia ina sort
congress permanent da Vienna, presi
dià mintg’onn d’in auter stadi: Il 2014
la Svizra, ussa la Serbia, stadi ch’i na de
va anc betg il 1815. L’onn «svizzer» da
l’OSCE è stà vaira grev ed ha pretendì
in grond engaschi da pres. fed. Didier
Burkhalter areguard la crisa ucranaisa.
Perquai ha cuss. naz. Fathi Derder
(VD/plr) fatg la proposta da dar il pre
mi Nobel da la pasch a l’OSCE ed a ses
parsura da 2014. Derder: «L’OSCE sa
chattava amez la scena politica interna
ziunala (…). Burkhalter ha pussibilità
in’avischinaziun tranter la Russia e
l’UE; el ha mess fin a la bloccada da la
situaziun» (cità en «Der Bund» dals 15
da mars). È l’acziun da l’OSCE stada
propi uschè efficazia? En mintga cas è
Burkhalter s’engaschà a fund per impe
dir in’escalaziun. Derder e sis collegas
dal parlament federal han scrit a la giu
ria dal premi Nobel da la pasch ad Os
lo per recumandar l’elecziun da Burk
halter. Tschels segnataris eran trais da la
plr (Christine Egerszegi/AG, Felix
Gutzwiler/ZH e Christa Markwalder/
BE ), dus da la pcd (Jacques Neirynck/
VD e Anne SeydouxChristie/JU) ed
in da la ps (Didier Berberat/NE).

Mediaziun e solidaritad
Era la scena europeica sa mida. Ils cun
fins da l’UE encunter l’ost para da sa
stabilisar; per ils onns vegnents pon ins
strusch spetgar in commember dapli. Il
2009 ha l’UE creà l’uffizi da repre
schentant(a) per la politica exteriura e
da segirezza. Lez uffizi han ins affidà
l’emprim a la Brita Catherine Ashton;
en tschintg onns ha’la mess ad ir il Post
europeic da l’exteriur. Da Numnason
tga 2014 ha Federica Mogherini, ante
riura ministra taliana da l’exteriur, sur
piglià la successiun d’Ashton. La Sviz
ra sezza ha midà las basas da sias relazi
uns cun l’UE: «Dapi l’iniziativa ‘Cun
ter l’immigraziun massiva’, approvada
da la Svizra ils 9 da favrer 2014, èsi pli
grev d’equilibrar las relaziuns bilatera
las cun l’UE. Questa aveva gia preten
dì ina cunvegna da basa instituziunala.
Uss ha il suveran svizzer mess en du
monda la circulaziun libra da las persu
nas. Dacurt ha in rapport da rutina da
l’UE davart il stadi da las relaziuns cun

la Svizra mussà che Bruxelles na collia
lezza circulaziun betg mo cun las em
primas bilateralas, mabain era cun la
participaziun a Schengen e Dublin, sco
era cun elements da las segundas bila
teralas (perscrutaziuns, Erasmus, me
dias) (…). Las relaziuns cun l’UE han
prioritad per la Svizra (…). Sia politica
da pasch è ordvart activa en il Balcan
dal vest [cunzunt la Cosova], il Cauca
sus dal sid [cunzunt la Georgia] e l’A
frica dal nord [cunzunt la Sahara], nua
ch’ella sa cruscha cun la politica da vi
schinanza da l’UE (…). En la crisa
ucranaisa ha la Svizra, sco presidenta da
l’OECE, pudì intermediar a moda
constructiva; sco pajais neutral ha’la gi
dà a franar l’escalaziun (…). Ma il con
flict geostrategic tranter l’UE e la Rus
sia munta in dilemma per la politica ex
teriura da la Svizra: Questa, d’ina vart,
sa senta cleramain attaschada a las va
lurs da l’occident, las qualas garante
schan pasch e stabilitad dapi Helsinki
1975. La Svizra, sco pajais pitschen e

neutral, (…) metta grond pais sin il sta
di da dretg ed il respect da princips ed
imperativs internaziunals. Ma da l’au
tra vart na fa’la part, ni da l’UE, ni da
l’Allianza atlantica; perquai stat’la en in
partenadi cun la Russia, schebain che
tscherts elements èn svanids ad interim
suenter che lezza ha annectà la Crim. Il
conflict en l’Ucraina da l’ost è escalà
dapi schaner 2015; quai cumplitgescha
anc las relaziuns da l’UE cun la Svizra.
Tranter lezzas prova la Svizra vinavant
d’intermediar tenor sia tradiziun; ma
l’UE pretenda dapli solidaritad cun las
valurs europeicas ed ils fundaments da
la segirezza europeica dapi 1975, fun
daments che la Russia na respecta betg
pli» (2).

Didier Burkhalter duaja survegnir il Premi nobel da la pasch. KEYSTONE

La levada ei nossa cardientscha
Il seveser nossa speronza
La regurdientscha nossa carezia

Annunzia da mort
Il Diu buntadeivel ha clamau ord questa veta alla patria celestiala nies  car bab, sir, tat,
basat, frar, quinau, aug e padrin

Emanuel Caminada-Jacomet
03.02.1921 – 19.03.2015

El ei morts bein preparaus tras la grazia dil Segner ella vegliadetgna da 94 onns.

En carezia seregurdein nus dad el:
Toni Caminada-Degonda e famiglia. fegl, Mustér
Ottilia Panchaud-Caminada e famiglia, feglia, Orb-la-Ville
Agnes Schlegel-Caminada e famiglia, feglia, Mandach
Maria Theresa Eicher-Caminada e famiglia, Feglia, Rorbas
Regina Caminada-Schütz, e famiglia, brit, Mustér
Giusep Caminada, frar, Mustér

La sepultura ha liug gliendisdis, ils 23 mars 2015 allas 14.00 a Mustér.
Enstagl da fluras veglian ins seregurdar dalla Casa Sogn Giusep, 7176 Cumpadials, conto
01-6666-8.

